
1. Իրավական ակտի անհրաժեշտությունը (նպատակը). 
         Իրավական ակտի անհրաժեշտությունը պայմանավորված է ՀՀ վարչապետի N 02/10.3/37766-2021 հանձնարարականի կատարմամբ, համաձայն որի Նախարարության կողմից գույքագրվեն են որակի ենթակառուցվածքի բաղկացուցիչ մաս հանդիսացող համապատասխանության գնահատման ոլորտին առնչվող ՀՀ կառավարության և վարչապետի որոշումներ և նախաձեռնվել են դրանց իրավական հիմքն ապահովող օրենսդրական փոփոխություններ (իսկ եթե դրանց անհրաժեշտությունը այլևս առկա չէ, ապա այդպիսի որոշումները ուժը կորցրած ճանաչելու մասին որոշում): 
	Այս համատեքստում տեղեկացնում ենք, որ Հայաստանի Հանրապետության կառավարության 2000 թվականի նոյեմբերի 25-ի «Չափման միջոցների ստուգաչափում և (կամ) ստուգաճշտում իրականացնող իրավաբանական անձանց չափագիտական ծառայությունների հավատարմագրման կարգը հաստատելու մասին» N 771  որոշման համար հիմք հանդիսացող լիազորող նորմը  (1997 թվականի մայիսի 26-ի «Հայաստանի Հանրապետությունում չափումների միասնականության ապահովման մասին» ՀՕ-112 ՀՀ օրենքը) ուժը կորցրած է ճանաչվել։
	Միաժամանակ տեղեկացնում ենք, որ իրավաբանական անձին չափման միջոցների ստուգաչափման իրավունքի տրամադրման վերաբերյալ իրավահարաբերությունները սահմանված են եղել և ՀՀ կառավարության 2000թ․ նոյեմբերի 25-ի N771 և  ՀՀ կառավարության 2016թ․ ապրիլի 21-ի N694-Ն որոշումներով (սա նշանակում է, որ վերոգրյալ իրավահարաբերությունները զուգահերաբար սահմանված են եղել երկու իրավական ակտերով: 2021թ․ մայիսի 26-ին «Չափումների միասնականության ապահովման մասին» օրենքում իրականացվել են փոփոխություններ, ինչի արդյունքում 16-րդ հոդվածի 11-րդ կետով սահմանվել է՝ «11․ Չափման միջոցների ստուգաչափում, բացառությամբ հանրային ծառայությունների կարգավորվող ոլորտի, կարող են իրականացնել Հայաստանի Հանրապետության կառավարության սահմանած կարգով հավատարմագրված իրավաբանական անձինք:» Հիմք ընդունելով վերոգրյալը՝ ՀՀ կառավարության 2016թ․ ապրիլի 21-ի N694-Ն որոշումն ուժը կորցրած է ճանաչվել 2021թ․ հոկտեմբերի 23-ին և համապատասխան իրավակարգավորումը ներկայումս արտացոլվում է ՀՀ կառավարության 2012 թվականի սեպտեմբերի 6-ի N 1201-Ն որոշման հավելվածի 6-րդ կետով սահմանված դրույթով՝  հավատարմագրման համար կարող են դիմել` չափման միջոցների՝ բացառությամբ հանրային ծառայությունների կարգավորվող ոլորտի, ստուգաչափում իրականացնող իրավաբանական անձինք:»։ Ստուգաչափման իրավունք ստանալու նպատակով տնտեսվարող սուբյեկտները կարող են դիմել «Հավատարմագրման ազգային մարմին» ՊՈԱԿ։ Հավատարմագրման գործընթացն իրականացվում է միջազգային ԻՍՕ/ԻԷԿ 17011 ստանդարտի պահանջների համաձայն:
1. Կարգավորման հարաբերությունների ներկա վիճակը և առկա խնդիրները. 
          Հայաստանի Հանրապետության կառավարության 2000 թվականի նոյեմբերի 25-ի «Չափման միջոցների ստուգաչափում և (կամ) ստուգաճշտում իրականացնող իրավաբանական անձանց չափագիտական ծառայությունների հավատարմագրման կարգը հաստատելու մասին» N 771  որոշման համար հիմք հանդիսացող «Հայաստանի Հանրապետությունում չափումների միասնականության ապահովման մասին» օրենքը ուժը կորցրած է ճանաչվել 2004 թվականի մայիսի 26-ին, ուստի վերոնշյալ որոշումն ևս պետք է ուժը կորցրած ճանաչել։ 
	Առկա խնդիրների առաջարկվող լուծումները և կարգավորման առարկան. 
Նախագծով առաջարկվում է ուժը կորցրած ճանաչել Հայաստանի Հանրապետության կառավարության 2000 թվականի նոյեմբերի 25-ի «Չափման միջոցների ստուգաչափում և (կամ) ստուգաճշտում իրականացնող իրավաբանական անձանց չափագիտական ծառայությունների հավատարմագրման կարգը հաստատելու մասին» N 771  որոշումը։
1. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ էկոնոմիկայի նախարարության կողմից: 
5․ Այլ տեղեկություններ․
«Հայաստանի Հանրապետության կառավարության 2000 թվականի նոյեմբերի 25-ի № 771 որոշումն ուժը կորցրած ճանաչելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:
Նախագծի վերաբերյալ հասարակությանն իրազեկումն իրականացվում է իրավական ակտերի նախագծերի հրապարակման միասնական կայքում` հետևյալ հղումով www.e-draft.am տեղադրելու միջոցով։
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
      Ներկայացվող նախագիծը չի բխում համապատասխան ռազմավարական փաստաթղթերից, քանի որ իրավական ակտի անհրաժեշտությունը պայմանավորված է նրանով, որ Հայաստանի Հանրապետության կառավարության 2000 թվականի նոյեմբերի 25-ի «Չափման միջոցների ստուգաչափում և (կամ) ստուգաճշտում իրականացնող իրավաբանական անձանց չափագիտական ծառայությունների հավատարմագրման կարգը հաստատելու մասին» N 771  որոշման համար հիմք հանդիսացող «Հայաստանի Հանրապետությունում չափումների միասնականության ապահովման մասին» օրենքը ուժը կորցրած է ճանաչվել։

